
Ed. 730. Frumvarp til laga [233. mál]
um lífeyrissjóð bænda.

Frá fjárhagsnefnd.

I. KAFLI
1. gr.

Stofna skal sjóð, er nefnist Lífeyrissjóður bænda og starfar með þvi markmiði,
sem segir í lögum þessum.

2. gr.
Sjóðfélagar skulu vera, með þeim undantekningum, sem nefndar eru í 2. málsgr.,

allir bændur á lögbýlum, sem þar eiga lögheimili og náð hafa 20 ára aldri fyrir lok
næsta almanaksárs á undan, þar með taldir aðilar að félagsbúum. Séu hjón bæði
talin bændur, skal aðeins annað þeirra talið sjóðfélagi, og sama á við um sambúðar-
fólk.

Heimilt er stjórn sjóðsins að veita bændum, sem ekki eiga lögheimili á lögbýl-
um sinum, aðild að sjóðnum, enda hafi þeir meiri hluta atvinnutekna sinna af bú-
vöruframleiðslu. Þá er stjórninni heimilt að veita undanþágu frá þátttöku þeim
bændum, sem eru sjóðfélagar í öðrum lífeyrissjóðum og hafa meiri hluta atvinnu-
tekna sinna af öðru en búvöruframleiðslu.

Heimilt er stjórn sjóðsins að taka í tölu sjóðfélaga starfsmenn á lögbýlum,
sem ráðnir eru til eins árs eða lengur, enda komi beiðni um slíkt frá hlutaðeigandi
vinnuveitanda.

Elli- og örorkulífeyrisþegar sjóðsins teljast sjóðfélagar.

3. gr.
Stjórn sjóðsins skal skipuð fimm mönnum. Skal einn þeirra tilnefndur af hæsta-

rétti, og skal hann vera formaður stjórnarinnar. Einn skal skipaður af landbún-
aðarráðherra, einn af þeim ráðherra, sem fer með málefni lífeyrissjóða, einn af
stjórn Búnaðarfélags Íslands, og einn af stjórn Stéttarsambands bænda. Varamenn
skulu skipaðir á sama hátt. Stjórnin skal skipuð til fjögurra ára í senn.

4. gr.
Reikningsár sjóðsins er almanaksárið. Reikningar sjóðsins skulu endurskoð-

aðir af tveimur endurskoðendum, sem skipaðir eru til fjögurra ára í senn. Skal
annar tilnefndur af stjórn Búnaðarfélags Íslands og Stéttarsambands bænda sam-
eiginlega, en hinn af þeim ráðherra, sem fer með málefni lífeyrissjóða. Verði ekki
samkomulag milli Búnaðarfélags Íslands og Stéttarsambands bænda um skipun
endurskoðanda, skal hann tilnefndur af landbúnaðarráðherra.

Stjórn sjóðsins skal sjá um reikningshald hans og annan rekstur. Heimilt er
henni að semja við Búnaðarbanka Íslands eða aðra aðila um, að þeir annist reikn-
ingshald og daglega afgreiðslu fyrir sjóðinn gegn umsaminni þóknun, og enn fremur
er henni heimilt að ráða umboðsmenn fyrir sjóðinn, þó eigi fleiri en einn í hverju
sýslufélagi.

5. gr.
Stjórn sjóðsins skal sjá um ávöxtun fjár hans með það fyrir augum, að féð ávaxt-

ist vel og á tryggilegan hátt.



Stofnlánadeild landbúnaðarins á rétt á lánum, er nemi 25% af árlegum iðgjöld-
um og framlögum í sjóðinn fyrstu 15 starfsár hans. Heimilt er sjóðsstjórn að veita
lán til íbúðabygginga fyrir sjóðfélaga gegn veðrétti í fasteigninni.

Heimilt CI' og sjóðsstjórninni í samráði við Stofnlánadeild landbúnaðarins að
lána fé til vinnslustöðva landbúnaðarins, gróðurhúsa o. fl. stofnana, er starfa á veg-
um sjóðfélaga, enda séu skuldabréfin tryggð með ríkisábyrgð, veði í fasteignum eða
öðrum tryggilegum hætti.

Lausafé sjóðsins skal ávaxtað í Búnaðarbanka Íslands og útibúum hans. Þó er
sjóðsstjórn heimilt að víkja frá þessu í þeim byggðarlögum, er Búnaðarbankinn
hefur ekki útibú í, ef sérstakar ástæður mæla með því.

Í reglugerð skal nánar kveðið á um fasteignaveð og aðrar tryggingar, sem
krafizt skal við lánveitingar og verðbréfakaup.

6. gr.
Stjórn sjóðsins skal eigi sjaldnar en fimmta hvert ár láta tryggingafræðing

rannsaka fjárhag hans. Þyki honum rannsókn sú leiða í ljós, að fjárhagsgrundvöllur
sjóðsins sé ótryggur, skal hann gera tillögur til sjóðsstjórnar um aðgerðir til að
efla hann.

Nú hrökkva árlegar tekjur sjóðsins ekki fyrir ársútgjöldum hans, og er þá
Stofnlánadeild landbúnaðarins skylt að leggja fram óafturkræft fé fyrir því, sem á
vantar, þar til úr verður bætt samkvæmt ákvæðum 1. málsgr. þessarar greinar.

7. gr.
Iðgjöld bænda, sem eru sjóðfélagar, skulu innheimt af búvöruverði sem tiltek-

inn hundraðshluti þess. Hundraðshluti þessi skal ákveðinn fyrirfram fyrir hvert
almanaksár, þannig að hann samsvari 4% af grundvallarlaunum, sbr. 8. gr., i verð-
lagsgrundvelli landbúnaðarvara haustið á undan. Hundraðshlutinn skal reiknaður
með tveimur aukastöfum, og við álagningu hans skal farið eftir sömu reglum og
gilda um búnaðarmálasjóðsgjald samkvæmt lögum nr. 38 1945.

Bændur, sem eru í hjónabandi eða óvígðri sambúð, sbr. 21. gr., skulu ekki
greiða hærra iðgjald en sem svarar 4% iðgjaldi af hálfum öðrum grundvallarlaunum
samkvæmt 8. gr., en aðrir bændur skulu greiða iðgjald af allt að grundvallarlaun-
um. Hámörk þessi miðast hvert almanaksár við hjúskaparstétt í lok ársins.

A móti iðgjöldum sjóðfélaga samkvæmt 1. málsgr. skal leggja gjald á allar bú-
vörur, og skal gjald þetta vera ákveðinn hundraðshluti ár hvert þannig, að hann
samsvari 6% framlagi af reiknuðum heildarlaunum allra bænda, er þeim ber að
greiða iðgjöld af samkvæmt 1. og 2. málsgr. Heimilt er að hækka útsöluverð allra
búvara sem þessu nemur.
Í reglugerð skal ákveða iðgjöld og framlög af tekjum af eggjatöku, fuglatekju,

dún, selveiði, grásleppuveiði, lax- og silungsveiði og reka. Skal við það miðað, að
iðgjald samkvæmt 1. málsgr, nemi 4%, en framlag samkvæmt 3. málsgr. 6% af þeim
hluta þessara tekna, sem talinn er vinnutekjur. Aldrei skal þó reikna iðgjald af
veiðileigu.

Nú hefur bóndi atvinnutekjur af öðru en búvöruframleiðslu og greiðir ekki af
þeim iðgjöld til lífeyrissjóðs, og skal honum þá heimilt að greiða af slíkum tekjum
iðgjöld til þessa sjóðs, en ekki mega þó heildariðgjaldagreiðslur fara fram úr
mörkum þeim, sem tilgreind eru í 2. málsgr, Iðgjöld skulu vera 10% af tryggðum
tekjum, O§ teljast 4% vera iðgjöld sjóðfélaga, en 6% framlag vinnuveitanda.

Iðgjöld af launþegum, sem eru sjóðfélagar samkvæmt 3. málsgr. 2. gr., skulu
vera 10% af umsömdum föstum launum með þeim takmörkunum, sem nefndar eru
í 2. málsgr. þessarar greinar. Teljast 4% vera iðgjöld sjóðfélaga, en 6% framlag
vinnuveitanda.

Þeir aðilar, sem taka búvörur bænda tíl sölumeðferðar, svo sem mjólkurbú,
sláturhús og verzlanir, skulu innheimta iðgjöld og framlög samkvæmt 1. og 3. málsgr,

eftir fyrirmælum sjóðsstjórnar, gera skil ú þeim til sjóðsins 08 sundurliða jafnframt
eftir sjóðfélögum iðgjaldagreiðslur samkvæmt 1. málsgr, Nú innheimtist hærra ið-
gjald samkvæmt 1. málsgr. en greiða ber, sbr. 2. málsgr., og fer þá um endurgreiðslu
eftir ákvæðum 2. málsgr, 14. gr. Gjalddagar iðgjalda og framlaga skulu ákveðnir í
reglugerð, og heimilt er þar að kveða á um dráttarvexti frá gjalddaga, ef skil eru
ekki gerð innan 30 daga frá gjalddaga.

Sjóðfélagar bera eigi ábyrg-ð á skuldbindingum sjóðsins með öðru en iðgjöld-
um sinum.

8. gr.
Samanlögð iðgjöld sjóðfélaga hvert almanaksár skulu umreiknuð í stig, er

mynda grundvöll lífeyrisréttinda hans.
Grundvöllur stigaútreiknings hvert almanaksár skal vera samanlagt dagvinnu-

kaup bónda og húsfreyju samkvæmt verðlagsgrundvelli landbúnaðarvara haustið
á undan að viðbættum 10%, og nefnist fjárhæð þessi grundvallarlaun ársins. Verði
útreikningur verðlagsgrundvallar lagður niður eða svo veigamiklar breytingar gerðar
á honum, að hann verði að dómi ráðherra ónothæfur sem mælikvarði að þessu leyti,
skal ráðherra að fengnum tillögum frá sjóðsstjórn og Hagstofu íslands ákveða nýjan
grundvöll fyrir stigaútreikning.

Stig hvers árs reiknast þannig, að deilt skal með grundvallarlaunum ársins í
25-föld iðgjöld sjóðfélaga, ef hann hefur greitt iðgjöld af grundvallarlaunum eða
lægri fjárhæð, en ella í 25-föld iðgjöld af grundvallarlaunum að viðbættum 10-föld-
um þeim iðgjöldum, sem umfram eru.

Bóndi, sem greitt hefur iðgjöld af lægri fjárhæð en grundvallarlaunum og
sannar, að hann hafi einvörðungu haft atvinnutekjur af búvöruframleiðslu, á rétt
á, að stig hans séu reiknuð þannig, að deilt sé með grundvallarlaunum ársins í 35-
föld iðgjöld, ef hann hefur greitt iðgjöld af hálfum grundvallarlaunum eða lægri
fjárhæð, en ella í 35-föld iðgjöld af hálfum grundvallarlaunum að viðbættum 15-
földum þeim iðgjöldum, sem umfram eru. Heimilt er sjóðsstjórn að beita sömu
reg-lu, ef sjóðfélagi hefur að mestu leyti atvinnutekjur sínar af búvöruframleiðslu.
Stjórn sjóðsins setur reglur um, hvernig umsóknum um stigaútreikning samkvæmt
þessari málsgrein skuli hagað, en aldrei má beita þessari aðferð lengra aftur í tím-
ann en þrjú ár, reiknuð frá byrjun þess almanaksárs, er umsókn berst.

Séu iðgjaldagreiðsluár fleiri en 30, skal aðeins reikna að fullu stig þeirra 30
ára, sem hagstæðust eru fyrir sjóðfélagann, en að hálfu stig þeirra ára, sem af-
gangs verða.

Ekki skal reikna stig fyrir tíma, eftir að taka ellilífeyris er hafin.
Stig skulu reiknuð með þremur aukastöfum.

9. gr.
Hver sjóðfélagi, sem greitt hefur iðgjöld til sjóðsins í 5 almanaksár eða lengur,

öðlazt hefur samanlagt a. m. k. 3 stig samkvæmt 8. gr. og orðinn er fullra 67 ára
að aldri, á rétt á ellilífeyri úr sjóðnum.

Upphæð ellilífeyris er hundraðshluti af meðaltali grundvallarlauna næstu 5
almanaksár áður en taka lífeyris hefst, og nemur hundraðshluti þessi samanlögð-
um stigafjölda, sem sjóðfélaginn hefur áunnið sér, margfölduðum með 1.8.

Heimilt er sjóðfélaga að fresta töku ellilífeyris allt til 70 ára aldurs, og hækkar
þá upphæð ellilífeyris vegna réttinda, sem áunnin voru fram til 67 ára aldurs, um
0.4% fyrir hvern mánuð, sem töku hans er frestað.

10. gr.
Hver sjóðfélagi, sem greitt hefur iðgjöld til sjóðsins undanfarandi 18 mánuði,

á rétt á örorkulífeyri, ef hann verður fyrir orkutapi til langframa, er trúnaðar-
læknir sjóðsins metur 40% eða meira. Örorkumat þetta skal aðallega miðað við van-
hæfni sjóðfélaga til að stunda landbúnaðarstörf. Þrátt fyrir örorku á enginn rétt
á örorkulífeyri, meðan hann heldur óskertum þeim tekjum, er hann hafði áður,

og aldrei skal örorkulífeyrir verða hærri en sem nemur þeim tekjumissi, sem hann
hefur sannanlega orðið fyrir sökum örorkunnar.

Hámark örorkulífeyris miðast við áunninn lífeyrisrétt samkvæmt 9. gr. að við-
bættum lífeyri, er svarar til þess stigafjölda, sem sjóðfélaginu hefði áunnið sér fram
til 67 ára aldurs miðað við meðaltal stiga hans uæstu þrjú almanaksárin fyrir orku-
tapið. Telji sjóðsstjórnin þetta þriggja ára meðaltal vera sjóðfélaganum óhagstætt
vegna sjúkdómsforfalla eða slæms árferðis, er henni heimilt að leggja til grundvallar
meðaltal stiga fleiri ár aftur í tímann. Aldrei skal miða meðaltal stiga við fleiri al-
manaksár en þau, sem sjóðfélaginn hefur greitt iðgjöld.

Örorkulífeyrir er sami hundraðshluti af hámarksörorkulífeyri og orkutapið er
metið, sbr. þó 1. málsgr.

Skylt er öryrkja, sem sækir um örorkulífeyri úr sjóðnum eða nýtur slíks líf-
eyris, að láta stjórn sjóðsins í té allar þær upplýsingar um heilsufar sitt og atvinnu-
tekjur, sem nauðsynlegar eru til að dæma um rétt hans til lífeyris.

Stjórn sjóðsins skal lækka eða fella niður örorkulífeyri þeirra öryrkja, sem
fá starfsorku sína aftur að nokkru eða öllu leyti. Sömuleiðis ber henni að hækka
örorkulífeyrinn, ef örorkan vex til muna og án sjálfskaparvíta frá því, sem hún
var metin við fyrri ákvarðanir, enda hafi sjóðfélaginn á þeim tíma, er örorka óx,
ekki verið í starfi, er veitti honum lífeyrisréttindi í öðrum lífeyrissjóði.

Örorkulífeyrir fellur niður við 67 ára aldur. Ellilífeyrir skal þá ákveðinn
þannig, að auk áunninna stiga skal reikna að þeim hluta, er hundraðshluti örorku
segir til um, stig, sem við úrskurðun örorkulífeyris voru reiknuð sjóðfélaganum
fram til 67 ára aldurs. Aldrei skal þó slík viðbót við áunnin stig vera meiri en svo,
að heildarstigafjöldi hvert almanaksár nái þeim mörkum, sem af 2. málsgr. 7. gr.
leiðir.

11. gr.
Nú andast sjóðfélagi, sem naut elli- eða örorkulífeyris úr sjóðnum eða greitt hafði

iðgjald til hans undanfarandi 18 mánuði, og á þá maki, sem hann lætur eftir sig,
rétt til lífeyris úr sjóðnum, enda hafi hinn eftirlifandi maki verið orðinn 35 ára að
aldri við fráfall sjóðfélagans, hjónabandið hafi staðið a. nl. k. 5 ár og verið stofnað,
áður en sjóðfélaginn náði 60 ára aldri.

Láti sjóðfélagi eftir sig barn innan 18 ára aldurs, sem hann hefur átt með eftir-
lifandi maka sínum, skal makalífeyrir þó veittur án tillits til hjúskapartíma og
aldurs sjóðfélaga og maka hans. Kjörbarn þeirra veitir sama rétt, enda hafi ætt-
leiðing átt sér stað fyrir 60 ára aldur sjóðfélagans, áður en hann missti starfsorku
sína og a. m. k. einu ári áður en hann lézt, Enn fremur skal makalífeyrir veittur
án tillits til hjúskapartíma og aldurs sjóðfélaga og maka hans, ef trúnaðarlæknir
sjóðsins telur makann vanta 50% eða meira á fulla starfsorku.

Sambúð karls og konu, sem bæði eru ógift, veitir sama rétt og hjúskapur sam-
kvæmt 1. og 2. málsgr., enda hafi skilyrðum 21. gr. um tilkynningu til sjóðsins
verið fullnægt. Það skal cnn fremur vera skilyrði fyrir lífeyrisrétti samkvæmt 2.
málsgr., að tilkynning um sambúð hafi borizt sjóðnum eigi síðar en einu ári fyri!'
andlát sjóðfélaga.

Upphæð makalífeyris er hundraðshluti af meðaltali grundvallarlauna næstu 5 al-
manaksár áður en taka hans hefst, og nemur hundraðshluti þessi samanlögðum stiga-
fjölda, sem sjóðfélaganum er reiknaður, margfölduðum með 0.9. Auk áunninna
stiga skal telja með þau stig, sem ætla má, að sjóðfélaginn hefði áunnið sér fram til
67 ára aldurs, reiknuð í samræmi við ákvæði 2. málsgr. 10. gr., en þó skal aldrei
miða meðaltal stiga við fleiri almanaksár en þau, sem sjóðfélaginn hefur greitt ið-
gjöld. Hafi sjóðfélaginn notið örorkulífeyris úr sjóðnum, skal reikna stig frá þeim
tíma, er honum var veittur örorkulífeyrir, og til þess tíma, er makalífeyrir er veittur,
í samræmi við ákvæði síðustu málsgr. 10. gr., en síðan til 67 ára aldurs í samræmi
við stig þau, sem lögð voru til grundvallar örorkulífeyri. Veiti dauðsfall hinum
eftirlifandi maka jafnframt rétt til lífeyris úr öðrum sjóði, skal hann því aðeins fá

4



lífeyri úr þessum sjóði vegna ókomins tíma, að hann hafi síðast greitt iðgjöld til
þessa sjóðs.

12. gr.
Nú andast sjóðfélagi, sem greitt hefur iðgjöld til sjóðsins eða notið úr honum

elIi- eða örorkulífeyris undanfarandi (j mánuði, og eiga þá börn hans og kjörbörn,
er hann lætur eftir sig og yngri eru en 18 ára, rétt á lífeyri úr sjóðnum til 18 ára
aldurs. Veiti fráfall sjóðfélagans börnunum jafnframt rétt til lífeyris úr öðrum líf-
eyrissjóði, skal lífeyrir úr þessum sjóði þó bundinn því skilyrði, að sjóðfélaginn
hafi síðast greitt iðgjöld til þessa sjóðs.

Ef barnið á foreldri eða kjörforeldri á lífi, er sér um framfærslu þess, er saman-
lagður lífeyrir þess frá almannatryggingum og úr þessum sjóði 50% hærri en barna-
lífeyrir almannatrygginga. Að öðrum kosti er lífeyririnn tvöfaldur barnalífeyrir
almannatrygginga, en þó skal lífeyrir úr sjóðnum í slíku tilviki aldrei vera lægri
en verða mundi, ef foreldri eða kjörforeldri sæi um framfærslu barnsins.

Sama rétt öðlast börn og kjörbörn þeirra sjóðfélaga, er njóta örorkulífeyris
úr sjóðnum, þó svo að barnalífeyrir úr þessum sjóði skal vera jafnmargir hundraðs-
hlutar af fullum barnalífeyri og orkutap hans er metið.

Fósturbörn og stjúpbörn, sem sjóðfélagi hefur framfært að mestu eða öllu leyti.
skulu eiga rétt á barnalífeyri. Skulu lífeyrisgreiðslur sjóðsins vegna slíkra barna
vera hinar sömu og vera mundu, ef um börn eða kjörbörn væri að ræða.

13. gr.
Nú hættir bóndi búskap vegna veikinda, og ávinnur hann sér þá ekki réttindi,

meðan svo stendur. Tímabil, er iðgjaldagreiðslur hafa sannanlega fallið niður af
þessum ástæðum, reiknast ekki með, þegar úrskurða skal, hvort skilyrði um iðgjalda-
greiðslutíma eru uppfyllt. Sama gildir, ef launagreiðslur til sjóðfélaga, sem er laun-
þegi, falla niður vegna veikinda.

Hætti sjóðfélagi búskap eða láti af starfi því, er veitti honum aðgang að sjóðn-
um, af öðrum ástæðum en veikindum, telst hann ekki lengur til sjóðfélaga, og sama
gildir, ef iðgjaldagreiðslur vegna launþega falla niður í meira en 6 mánuði sam-
fleytt. Skulu þá áunnin stig geymd, nema krafizt sé endurgreiðslu iðgjalda sam-
kvæmt 14. gr. Eigi endurgreiðsla sér ekki stað og hafi sjóðfélaginn greitt iðgöld til
sjóðsins i 5 almanaksár eða lengur og öðlazt samanlagt a. m. k. 3 stig samkvæmt 8.
gr., fellur réttur til elli-, örorku- og makalífeyris ekki niður, þótt sjóðfélaginn hverfi
úr sjóðnum, en miðast einungis við áunnin geymd stig.

14. gr.
Nú lætur sjóðfélagi í lifanda lífi og af öðrum ástæðum en elli eða örorku af

starfi því, er veitti honum aðgang að sjóðnum, og á hann þá rétt á að fá endurgreidd
iðgjöld þau, sem hann telst sjálfur hafa greitt til sjóðsins (4% iðgjöld), með almenn-
um innlánsvöxtum Landsbanka íslands, eins og þeir hafa verið á hverjum tíma. Það
er skilyrði fyrir slíkri endurgreiðslu, að hlutaðeigandi sjóðfélaga hafi ekki borið
að greiða iðgjöld til sjóðsins næstu 6 mánuði, áður en endurgreiðsla á sér stað, og
hafi ekki áunnið sér réttindi, er nemi fullum 5 stigum, sbr. 8. gr.

Af iðgjöldum, sem sjóðnum eru greidd vegna manna, sem ekki eru sjóðfélagar,
og sjóðfélaga, sem hafið hafa töku ellilífeyris, skal hann endurgreiða þann hluta,
sem sjóðfélaginn hefur sjálfur greitt, enda komi krafa þar um innan þriggja ára frá
lokum iðgjaldagreiðsluárs. Þá skulu iðgjöld, sem innheimt eru umfram þau mörk,
sem tilgreind eru í 2. málsgr. 7. gr., endurgreidd eigi sjaldnar en einu sinni á ári.

15. gr.
Gerist sjóðfélagi, sem fer úr þessum lífeyrissjóði, sjóðfélagi í öðrum lifeyris-

sjóði, sem stofnaður er að lögum eða nýtur viðurkenningar fjármálaráðuneytisins,
er stjórn sjóðsins heimilt að endurgreiða öll iðgjöld, sem greidd hafa verið hans

vegna, með 4% vöxtum p. a. Sama gildir, ef sjóðfélaginn kaupir sér lífeyri hjá trygg-
ingafélagi eða stofnun, sem starfar eftir reglum, er fjármálaráðuneytið samþykkir.
Það er skilyrði fyrir endurgreiðslunni, að hún gangi til kaupa ú lífeyrisréttindum
fyrir viðkomandi mann í þeim sjóði, er hann flyzt til, eða hjá tryggingafélagi eða
stofnun svo sem að framan greinir. Það skal enn fremur sett sem skilyrði fyrir
endurgreiðslu samkvæmt þessari málsgrein, að tilsvarandi takmarkanir gildi um
endurgreiðslur eða endur kaup, þar sem réttindi eru leyfð, eins og segir í lögum
þessum.

Fé, sem yfirfært kann að vera úr öðrum lífeyrissjóði, veitir ekki víðtækari
endurgreiðslurétt en gildir í sjóðnum, sem það var yfirfært úr. Að öðru leyti setur
stjórn sjóðsins um það reglur, að fengnum tillögum tryggingafræðings hans, með
hvaða kjörum hún heimilar flutning réttinda úr öðrum sjóði til þessa sjóðs.

16. gr.
Heimilt er stjórn sjóðsins að gera samninga við aðra lífeyrissjóði um tilhögun

réttindaflutninga o. fl. Í slíkum samningum má víkja frá biðtíma- og bótaákvæðum
laga þessara í því skyni að koma í veg fyrir niðurfall réttinda, þegar sjóðfélagi
skiptir um starf, og tvítryggingu réttinda, sem ekki miðast við liðinn iðgjaldagreiðslu-
tíma. Slíkir samningar eru þó því aðeins bindandi fyrir sjóðinn, að þeir hljóti stað-
festingu ráðherra þess, sem fer með málefni lífeyrissjóða.

II. KAFLI

17. gr.
Bændum á lögbýlum, sem þar eiga lögheimili og orðnir voru 55 ára 31. desember

1969, skal tryggður ellilífeyrir í samræmi við ákvæði 18. gr., enda uppfylli þeir öll
eftirtalin skilyrði:
a. hafi náð 70. ára aldri og látið af búskap,
b. hafi verið bændur á lögbýlum í árslok 1967 og átt þar lögheimili,
c. hafi áunnið sér réttindatíma samkvæmt 3. málsgr.

Nú fellur bóndi, sem uppfyllt hefur skilyrði 1. málsgr., frá eftir 31. desember
1969, og skal þá eftirlifandi maki eiga rétt til makalífeyris samkvæmt 18. gr., enda
hafi hinn látni áunnið sér a. m. k. 5 ára réttindi, sbr. 3. málsgr., og fullnægt sé skil-
yrðum 1. málsgr, 11. gr. um aldur og hjúskapartíma. Sambúð, sbr. 3. málsgr, 11. gr.,
veitir sama rétt og hjúskapur, enda hafi skilyrðum 21. gr. um tilkynningu til sjóðs-
ins verið fullnægt.

Til réttindatíma skal einungis reikna þann tíma frá og með árinu 1955, sem hlut-
aðeigandi hefur verið bóndi á lögbýli og átt þar lögheimili. Haldi maður áfram bú-
skap eftir 70 ára aldur, reiknast sá tími einnig til réttindatíma, þó eigi fram yfir 75
ára aldur.

Heimilt er stjórn sjóðsins að víkja frá skilyrðum þessarar greinar um lögheimili,
ef hlutaðeigandi bóndi hefur haft meiri hluta tekna sinna af búvöruframleiðslu.

18. gr.
Fjárhæð elli- og makalífeyris, sem veittur er samkvæmt 17. gr., miðast við rétt-

indatíma, sbr. 3. málsgr. 17. gr. Makalífeyrir skal enn fremur miðast við meðaltal
grundvallarlauna. sbr. 2. málsgr. 8. gr., næstu 5 almanaksár, áður en taka lífeyris
hefst, og sama gildir um ellilífeyri, ef skilyrðum 2. málsgr. 17. gr. um hjúskap eða
sambúð er fullnægt, en að öðrum kosti skal ellilífeyrir miðast við 2()% lægri tekjur.
Skal lífeyrir vera eftirfarandi hundraðshluti nefndra tekna:

Héttindatfmi
5 ár .
() - .
7 - .
8 - .
9 - .

10 - .
11 - .
12 - .
13 - .
14 - .
15 - .
16 - .
17 - .
18 - .
19 - .
20 - .

Ellilífeyrir

12.5%
14.0%
15.5%
17.0%
18.5%
20.0%
22.0%
24.0%
26.0%
28.0%
30.0%

Makalífeyrir
10%
11%
12%
13%
14%
15%
16%
17%
18%
19%
20%
21%
22%
23%
24%
25%

Skemmri réttindatími en 10 úr veitir ekki rétt til ellilífeyris samkvæmt 17. gr.
Lífeyrir samkvæmt H. og ll. gr. kemur til frádráttar lífeyrisgreiðslum samkvæmt

þessari grein, og telst frestun á töku lífeyris samkvæmt 9. gr. lokið, um leið og
greiðslur samkvæmt þessari grein hefjast. Verði lífeyrír hærri samkvæmt 9. eða 11.
gr., telst ekki vera um lífeyrisgreiðslur samkvæmt þessari grein að ræða.

Greiðslur úr öðrum lífeyrissjóðum koma til frádráttar greiðslum samkvæmt grein
þessari. Hafi hlutaðeigandi eftir árslok 1969 gengið úr lífeyrissjóði og afsalað sér
réttindum sínum þar, skal sá lífeyrir, sem hann ella hefði átt rétt á, dragast frá ft
sama hátt. Stjórn Lífeyrissjóðs bænda úrskurðar, hvernig innstæða í lífeyrissjóði
með séreignaskipulagi skuli metin til frádráttar. Til frádráttar koma enn fremur líf-
eyrisgreiðslur samkvæmt lögum um eftirlaun til aldraðra félaga í stéttarfélögum, svo
og eftirlaunagreiðslur samkvæmt 18. gr. fjárlaga.

Lífeyrir samkvæmt þessari grein skerðist, ef hlutaðeigandi hefur tekjur af vinnu,
er nema ~2 grundvallarlauna eða meira á almanaksári, sbr. 2. málsgr. 8. gr., og skal
þá skerða lífeyrinn um 1)2 fyrir hvern ~2 hluta grundvallarlauna. Skerðist lífeyrir
með þessu móti um meira en %., skal hann felldur niður með öllu.

19. gr.
Til ársloka 1985 skal fé til lífeyrisgreiðslna samkvæmt 18. gr. greitt að % af

Stofnlánadeild landbúnaðarins og að % úr ríkissjóði. Frá 1. janúar 1986 skal Lif-
eyrissjóður bænda standa undir lífeyrisgreiðslum þessum.

20. gr.
Þeir bændur, sem telja sig eiga rétt til lífeyris skv. 18. gr., skulu senda stjórn

sjóðsins umsókn um hann og láta í té allar upplýsingar, er sjóðsstjórnin telur
sig þurfa að fá. Jafnframt skulu stjórnir búnaðarfélaganna senda sjóðsstjórn skrá
um þá, sem þær telja, að eigi rétt til slíks lífeyris. Stjórn sjóðsins úrskurðar lífeyri
samkvæmt 18. gr.

III. KAFLI
21. gr.

Skylt er sjóðfélaga að tilkynna þegar stjórn sjóðsins skriflega, ef hann gengur
í hjónaband eða skilur við maka sinn. Getur sjóðsstjórn krafizt dráttarvaxta sam-
kvæmt ákvæðum 7. málsgr. 7. gr., ef iðgjöld hafa ekki verið innheimt sökum þess,

að tilkynning um hjúskap hefur ekki borizt henni. Skilnaður að borði og sæng telst
samkvæmt lögum þessum jafngilda lögskilnaði.

Óvígð sambúð, sbr. 2. máls gr. 7. gr., 3. málsgr. 11. gr. og 2. málsgr. 17. gr., reiknast
ekki samkvæmt lögum þessum fyrir tíma, áður en skrifleg tilkynning sjóðfélaga um
hana berst stjórn sjóðsins, og skylt er sjóðfélaga að tilkynna á sama hátt, ef sam-
búð er slitið.

Við slit hjúskapar eða óvígðrar sambúðar skal áunnum stigum sjóðfélaga þau
ár, sem hann hefur verið í hjónabandi eða sambúð, skipt að jöfnu.

22. gr.
Lífeyrir greiðist mánaðarlega eftir á, í fyrsta sinn fyrir næsta mánuð eftir þann

mánuð, er lífeyrisréttur myndaðist, og í síðasta sinn fyrir þann mánuð, er réttur til
lífeyris fellur úr gildi. Lífeyrisgreiðslur samkvæmt 18. gr. skulu þó fyrst eiga sér
stað fyrir janúarmánuð 1971 til þeirra bænda, sem þá hafa öðlazt rétt til þeirra.

Heimilt er stjórn sjóðsins að greiða lífeyri sjaldnar en mánaðarlega, en þó eigi
sjaldnar en ársfjórðungslega.

23. gr.
Óheimilt er að framselja eða veðsetja lífeyriskröfur samkvæmt lögum þessum,

og ekki má leggja á þær löghald né gera í þeim fjárnám eða lögtak. Enginn skuld-
heimtumaður í dánarbúi eða þrotabúi hefur rétt til að skerða kröfurnar á nokkurn
hátt, og eigi má halda lífeyrisfé eftir til greiðslu opinberra gjalda.

24. gr.
Um skipulag sjóðsins og starfsemi má kveða nánar á í reglugerð, er ráðherra

sá, sem fer með málefni lífeyrissjóða, setur að fengnum tillögum sjóðsstjórnar.

25. gr.
Lög þessi öðlast gildi 1. janúar 1971.

Ákvæði til bráðabirgða.

Árið 1971 skulu iðgjöld og framlög til sjóðsins vera Y4 þess, sem í 7. gr. segir,
helmingur árið 1972 og % árið 1973. Frá 1. janúar 1974 skulu þau vera eins og segir
í 7. gr.

Við úrskurðun makalífeyris samkvæmt 18. gr. skal þrátt fyrir ákvæði 2. málsgr.
21. gr. taka tillit til óvígðrar sambúðar, sem átt hefur sér stað fyrir árslok 1970.
enda berist stjórn sjóðsins skrifleg tilkynning frá hlutaðeigandi bónda eigi síðar en
30. júní 1971, þar sem tilgreint sé, hve lengi sambúð hefur staðið.

Greinargerð.
Frumvarp þetta er flutt skv. beiðni fjmrh., en nefndarmenn lýsa yfir, að þeir

hafi óbundnar hendur um afstöðu til frv.
Frv. fylgdi greinargerð lífeyrissjóðsnefndar, sem hér fer á eftir.

Greinargerð lífeyrissjóðsnefndar.

I. Inngangur.
Með bréfi. dags. 12. janúar 1970, skipaði Ingólfur Jónsson, landbúnaðarráðherra,

nefnd fimm manna til að semja frumvarp að lögum um lífeyrissjóð fyrir bændur.

Í nefndinni áttu þessir sæti:
Erlendur Vilhjálmsson, deildarstjóri.
Guðjón Hansen, tryggingafræðingur.
Gunnar Guðbjartsson, formaður Stéttarsambands bænda.
Gunnlaugur E. Briem, ráðuneytisstjóri.
Ólafur Björnsson, prófessor.
Guðjón Hansen var skipaður formaður nefndarinnar, en hún kaus Ólaf Björns-

son ritara. .
Nefndin hefur haldið 13 fundi. f skipunarbréfi var fram tekið, að hún skyldi í

starfi sínu m. a. hafa hliðsjón af drögum að frumvarpi til laga um Iifeyrissjóð
fyrir bændur og launþega í landbúnaði. sem nefnd, skipuð af Búnaðarþingi O~ stjórn
Stéttarsambands bænda, afhenti landbúnaðarráðherra í desembermánuði 1969. Auk
þessara frumvarpsdraga. frumvarps til laga um breyting á lögum nr. 75 1962 um
Stofnlánadeild landbúnaðarins, landnám, ræktun og byggingar í sveitum, sem drög-
unum fylgdi, og greinargerða, er þessum tveimur frumvörpum fylgdu, hefur nefndin
kynnt sér, hvernig eftirlaunamálum bændastéttarinnar er háttað á Norðurlöndum.

II. Þróun lífeyrissjóða og afstaða bænda.
Á undanförnum árum hefur lífeyrissjóðum fjölgað mjög hér á landi, og tala

sjóðfélaga hefur vaxið hröðum skrefum. f ársbyrjun 1969 voru starfandi 5 lögboðnir
lífeyrissjóðir og um 60 sjóðir, sem öðlazt höfðu staðfestingu fjármálaráðuneytisins
samkvæmt lögum um tekjuskatt og eignarskatt. t febrúar 1969 náðist samkomulag
milli samtaka útvegsmanna og sjórnanna um lífeyrisréttindi bátasjómanna frá 1.
janúar 1970 að telja, og í samningi samtaka vinnuveitenda og samninganefndar Al-
þýðusambands Íslands frá 19. maí 1969 eru ákvæði um, að lífeyrissjóðir með skyldu-
aðild skuli stofnaðir og starfræktir it félagsgrundvelli og skuli iðgjöld greidd frá 1.
janúar 1970.

Samkvæmt þeim samningum, sem gerðir voru it árinu 1969 og að framan eru
nefndir, hefur allur þorri íslenzkra launþega öðlazt aðild að lífeyrissjóðum. Ýmsir
hópar launþega, sem eru utan vébanda Alþýðusambands íslands, eru þó enn án líf-
eyrisréttinda. en aðallega eru það atvinnurekendur, sem utan við standa, þótt ýms-
um þeirra sé heimil þátttaka í lífeyrissjóðum stéttarfélaga. Eru bændur þar vafa-
laust stærsti samstæði hópurinn.

Margsinnis hafa komið fram tillögur um stofnun lífeyrissjóðs fyrir bændur, og
hafa bændasamtökin sýnt þvi máli mikinn áhuga. Arið 1962 skipaði landbúnaðar-
ráðherra nefnd til að gera tillögur um slíkan lífeyrissjóð, en hún hætti störfum. þar
eð aðstæður til að skapa sjóðnum viðunandi fjárhagsgrundvöll þóttu erfiðar og
farið var skömmu siðar að kanna hugmyndir um lífeyrissjóð fyrir alla landsmenn.

Á Búnaðarþingi 1969 var kosin milliþinganefnd þriggja manna til að athuga.
hvernig bændur gætu á hagkvæmastan hátt orðið aðilar að almennum lífeyrissjóði
eða stofnað sérstakan lífeyrissjóð fyrir bændastéttina. o~ skyldi hún, ef ástæða þætti
til. gera tillögur um aðild bænda að lífeyrissjóði. Á aðalfundi Stéttarsambands bænda
1969 var skorað á stjórn sambandsins að taka upp baráttu fyrir stofnun lífeyrissjóðs
bænda, og unnu síðan milliþinganefnd Búnaðarþings og stjórn stéttarsambandsins
saman að málinu, en þremur mönnum, þeim Gunnari Guðbjartssyni, Láru si Ag. Gísla-
syni og Pá1i Diðrfkssvrri, var falið að semja drög að lagafrumvarpi. Var leitað stuðn-
ings landbúnaðarráðherra, og að beiðni hans vann Guðjón Hansen með þessum full-
trúum bænda að athugunum á ýmsum þáttum málsins. Er fulltrúar bænda höfðu
gengið frá frumvarpsdrögunum, afhentu þeir þau landbúnaðarráðherra eins og áður
er sagt.

III. Eftirlaunaréttur bænda í Finnlandi, Noregi, S/)íþjóð og Danmörku.
Nefndin hefur aflað upplýsinga um. hvernig eftirlaunamálum bænda er háttað

á Norðurlöndum. Skal hér í stuttu máli gerð grein fyrir því.

A. Finnland.
Árið 1969 voru sett tvenn lög í Finnlandi um eftirlaun atvinnurekenda, annars

vegar bænda og hins vegar atvinnurekenda í öðrum atvinnugreinum. Áður hafði
verið sett löggjöf um eftirlaunarétt launþega, og er því talið, að nú séu öllu starf-
andi fólki í Finnlandi tryggð eftirlaun til viðbótar þeirri grunntryggingu, er svarar
til Íslenzku almannatrygginganna.

Iðgjöld bænda og lífeyrir samkvæmt hinum nýju lögum miðast við stærð jarðar.
Hámark ellilífeyris, sem veittur er frá 65 ára aldri, er 42% ·af þeim meðaltekj um.
umreiknuðum með tilliti til kauplagsbreytinga. sem iðgjöld hafa verið greidd af.
Aðrar bætur eru örorku- og fjölskyldulífeyrir.

Útgjöld hinnar finnsku eftirlaunatryggingar eru borin af bændum með iðgjalda-
greiðslum og ríkissjóði með árlegu framlagi. Við iðgjaldaákvörðun er lagt til grund-
vallar það meðaliðgjald (hundraðshluti launa). sem greiða þarf vegna launþega. en
með tilliti til fjárhagsástæðna smábænda er iðgjaldið þó haft miklum mun lægra
upp að tilteknu tekjumarki. Framlag ríkissjóðs er með nokkrum undantekningum
helmingur lifeyrisgreiðslna ár hvert. Eru tvenn rök færð fyrir þessu ríkisframlagi,
annars vegar framangreind iðgjaldslækkun og hins vegar óhagstæð aldursskipting
bænda, sem að öðrum kosti mundi hafa Í för með sér stórum hærri iðgjöld.

B. Noregur.

Í Noregi var árið 1966 sett heildarlöggjöf um grunn- og eftirlaunatryggingu.
Tekur hún til alls starfandi fólks, hvort sem það er í þjónustu annarra eða stundar
sjálfstæðan atvinnurekstur.

Iðgjöld sjálfstæðra atvinnurekenda og bætur eftirlaunatryggingarinnar til þeirra
miðast við hreinar tekjur samkvæmt skattframtölum án frádráttar vegna vaxta-
greiðslna, en i staðinn er ákveðinn fastur 10% frádráttur. Auk þess er dregin frú
tekjum, jafnt launþega sem atvinnurekenda. fjárhæð jafnhá einstaklingslífeyri grunn-
tryggingarinnar. Í lögunum er heimild ti) að ákveða framleiðslugjald í einstökum
atvinnugreinum í stað þess að fara eftir hinum almennu reglum, og hefur heimild
þessari verið beitt gagnvart fiskimönnum, en ekki bændum. Gilda því engar sér-
reglur um bændur að þessu leyti. Hámark ellilífeyris eftirlaunatryggingarinnar er
45% af tryggðum tekjum. Ellilífeyrir er greiddur frá 70 ára aldri, en aðrar bætur
eru örorku-, maka- og barnalífeyrir.

Iðgjöld eru greidd í einu lagi til grunn- og eftirlaunatryggingar, en síðan er
tekjunum skipt milli þessara tveggja greina. Gert er ráð fyrir. að útgjöld eftir-
launatryggingarinnar séu að fullu borin af atvinnurekendum. þ. e. að vinnuveit-
endur greiði iðgjöld fyrir starfsmenn sína og þeir, sem sjálfstæða atvinnu stunda,
greiði sjálfir iðgjöld sín.

C. Svíþj6ð.
Árið 1962 var sett í Svíþjóð löggjöf um grunn- og eftirlaunatryggingu fyrir

launþega jafnt sem atvinnurekendur, en þó er unnt að fá undanþágu frá eftirlauna-
tryggingunni að því er varðar tekjur af sjálfstæðum atvinnurekstri. Engar sérreglur
gilda um bændur.

Sænska eftirlaunatryggingin er mjög svipuð hinu norska kerfi. Ellilífeyrir er
veittur frá 67 ára aldri. og er hámark hans 60% af tryggðum tekjum. Útgjöldin eru
borin af atvinnurekendum með iðgjöldum, sem atvinnurekendur greiða fyrir starfs-
fólk sitt, en hinir tryggðu sjálfir af tekjum af sjálfstæðri atvinnu.

D. Danmörk.
1 Danmörku er engin eftirlaunatrygging fyrir bændur til viðbótar dönsku al-

mannatryggingunum, en fyrir launþega var almennri viðbótartryggingu með tak-
mörkuðum bótarétti komið á árið 1964.

IV. A [mennar athuqasetndir við [rumoarpið,
Þeir lífeyrissjóðir, sem stofnaðir hafa verið með lögum, eru allir launþegasjóðir.

og reglugerðir flestra þeirra lífeyrissjóða, sem hlotið hafa staðfestingu fjármálaráðu-
neytisins, eru við það miðaðar, að félagar þeirra séu í fastri stöðu. Í sjóðum, þar
sem iðgjaldagreiðslur geta verið ójafnar og stopular, hefur stundum verið horfið
að séreignaskipulagi eða þeirri tilhögun, að hver einstök iðgjaldsgreiðsla veiti til-
tekinn rétt að krónutölu. Nefndin telur slíka tilhögun ófullnægjandi og hefur við
samningu meðfylgjandi lagafrumvarps leitazt við að taka með öðrum hætti tillit
til sérstöðu bænda.

Nefndin hefur í veigamiklum atriðum fylgt áðurnefndum tillögum nefndar
þeirrar, sem skipuð var af Búnaðarþingi 1969, og stjórnar Stéttarsambands bænda.
Hins vegar hefur hún ekki talið það vera í verkahring sínum að taka afstöðu til
frumvarps bændafulltrúanna um breytingu á Iögunum um Stofnlánadeild landhún-
aðarins, landnám, ræktun og byggingar i sveitum.

Gert er ráð fyrir, að fylgt verði þeirri meginreglu íslenzkra lífeyrissjóða, að
iðgjöld og framlög nemi 10% af tryggðum tekjum, en þó verði greiðslur til sjóðsins
lægri fyrstu þrjú árin. Er ekki ósennilegt, að miðað við núverandi verðlagsgrund-
völl landbúnaðarvara verði full iðgjöld og framlög samtals 90-100 millj. kr. á ári.
Nefndinni er ljóst. að full ástæða væri til að hafa iðgjöld hærri til lífeyrissjóðs
fyrir bændur eða lífeyrisgreiðslur takmarkaðri en tíðkast hjá öðrum sjóðum. Stafar
þetta annars vegar af óhagstæðri aldursskiptingu bænda og litlum líkum fyrir
fjölgun starfandi bænda Í framtíðinni. er tekið gætu á sig auknar byrðar vegna
þeirra, sem hættir væru störfum, en hins vegar af þVÍ, að tekjur af úrgöngu, sem
ýmsum lffeyrissjóðum er verulegur fjárhagsstyrkur að, verða væntanlega litlar hjá
lífeyrissjóði fyrir bændur. Í tillögum sínum gerir nefndin ráð fvrir, að Stofnlána-
deild landhúnaðarins beri takmarkaða ábyrgð á sjóðnum, sbr. 6. gr.

Á því er enginn vafi, að mesta vandamál íslenzkra lífevrissjóða er vanmáttur
þeirra til að tryggja verðgildi lífeyrisgreiðslna. Fáeinir sjóðir veita slíka verðtrygg-
ingu, og fylgir henni þá yfirleitt ábyrgð hlutaðeigandi vinnuveitenda á sjóðunum.
Í fyrirmvnd að reglugerð fyrir lífeyrlssióði verkalýðsfélaga. sem samin hefur verið
af nefnd Alþýðusambands Íslands Of! Vinnuveitendasambands Íslands á grundvelli
samnings þessara aðila frá 19. maí 1969, er gert ráð fvrir takmarkaðri verðtryggingu
tiltekið tímabil í senn, sem fari eftir fjárhag hlutaðeigandi sjóðs hverju sinni. Með
hliðsjón af því, hve veikan fjárhal!sP'Tundvöll hér er um að ræða samkvæmt framan-
rituðu. hefur nefndin ekki treyst sér til að taka slík ákvæði inn í frumvarpið. en
telur réttara. að möguleikar á verðtryggingu yrðu athugaðir við endurskoðun lag-
anna síðar, er gleggri vitneskja væri fengin um fjárhagsstöðu sjóðsins.

Í frumvarpi bændafulltrúanna var gert ráð fyrir sérstökum lífeyrisréttindum
til handa öldruðum bændum, hliðstæðum þeim réttindum. sem öldruðum félögum
í stéttarfélögum var veitt fyrirheit um með vf'irlvsinsu forsætisráðherra 18. maí 1969
og nýlega er búið að lögfesta. Hefur nefndin tekið tillögur bændafulltrúanna upp
frumvarp sitt nær óbreyttar efnislega.

V. A thuqasetndir við einstakar greinar.
Um 1. gr.

Greinin þarfnast ekki skýringa.

Um 2. gr.
t frumvarpi bændafulltrúanna var gert ráð fyrir. að sjóðfélagar skyldu vera

bændur og fastráðið starfsfólk í landbúnaði. Nefndin ræddi annmarka. er á því væru
að hafa þessa tvo starfshópa i sama sjóði, miðað við bótaákvæði, eins og þau voru í
tillögum bændafulltrúanna. Þótt úr slíkum annmörkum hafi verið dregið með stiga-

útreikningi þeim, sem nefndin leggur til, að verði grundvöllur lífeyrisréttinda, telur
hún heppilegra, að einungis verði um að ræða heimild til að veita fastráðnu starfs-
fólki aðild að sjóðnum. Má gera ráð fyrir, að ráðstafanir verði gerðar til að tryggja
launþegum í landbúnaði, lausráðnum jafnt sem fastráðnum, lífeyrisréttindi eins og
öðrum launþegum, og getur þá orðið álitamál, hvort eðlilegt sé að hafa fastráðið fólk
í lífeyrissjóði bænda.

Sú sérstaða bænda, að húsfreyjur þeirra vinna að öllum jafnaði með þeim að at-
vinnurekstrinum, gæti haft í för með sér, að rétt þætti, að húsfreyjur yrðu sjálf-
stæðir sjóðfélagar á sama hátt og á sér stað um launþega, þegar hjón starfa bæði
utan heimilis. Á móti slíkri tilhögun mælir einkum það, að Inisfreyjan hættir venju-
lega starfi samtímis bónda sínum. Hefur nefndin því gert ráð fyrir sameiginlegum
lífeyrisrétti, er miðast við aðstæður bóndans, en sérstaða kemur fram í ákvæðum
7. gr. um iðgjöld og ákvæðum 21. gr. um skiptingu áunninna réttinda við skilnað.

Um 3. gr.
Grein þessi þarfnast ekki skýringa.

Um 4. gr.
Nefndin gerir ráð fyrir, að samningur við Búnaðarbanka Íslands um, að bank-

inn annist reikningshald og afgreiðslu fyrir sjóðinn að meira eða minna leyti, geti
orðið báðum aðilum í hag, en telur þó ekki rétt að útiloka aðra tilhögun.

Um 5. gr.
Ákvæði 2. málsgr. miða að því, að ráðstöfunarfé Stofnlánadeildar landbúnaðar-

ins verði fremur aukið en rýrt á næstu árum vegna þeirra skuldbindinga, sem á hana
eru lagðar samkvæmt 19. gr. Þá telur nefndin æskilegt, að samráð verði haft við
Stofnlánadeild landbúnaðarins um sumar tegundir lánveitinga, sbr. 3. málsgr,

Ákvæði greinarinnar um fasteignavcð og aðrar tryggingar, sem kraf'izt skal við
lánveitingar til íbúðabygginga, vinnslustöðva o. fl., eru svo rúm, að nauðsynlegt
virðist vera, að nánar verði kveðið á um þessi atriði í reglugerð, sbr. síðustu málsgr.

Um (i. gr.
Ákvæði 1. málsgr. um tryggingafræðilega athugun eru hliðstæð ákvæðum hjá

öðrum lífeyrissjóðum um það efni. Reynist lífeyrissjóður ófær um að standa við
skuldbindingar sínar, kemur slíkt venjulega í ljós við hinar tryggingafræðilegu at-
huganir mörgum árum og jafnvel áratugum áður en til þess kemur, að árlegar tekjur
hrökkva ekki fyrir ársútgjöldum. Ætti því ekki að þurfa að grípa skyndilega til
fjár Stofnlánadeildar landbúnaðarins samkvæmt 2. málsgr. Þá getur fjárhagur lif-
eyrissjóðs, sem lengi hefur starfað, verið traustur, þótt sá tími komi, að árleg út-
gjöld fari fram úr árstekjum, og þarf þá að sjálfsögðu ekki að gripa til neinnar
ábyrgðar.

Um 7. gr.
Eins og fram er tekið í almennum athugasemdum hér að framan, er gert ráð

fyrir, að iðgjöld og framlög nemi 10% af tryggðum tekjum. Samkvæmt 3. málsgr.
á að hækka allar búvörur svo, að nægi fyrir 6% framlagi af tryggðum tekjum allra
bænda, sem í sjóðnum verða. Er áætlað, að útsöluverð búvara hækki af þessum sök-
nm um tæp 2%. Þá er í 1. málsgr. gert ráð fyrir, að bændur greiði sjálfir 4% ið-
gjald af tryggðum tekjum, en álagningargrundvöllur verði framleiðsluverðmæti
bílsins.

Um mörk þau, sem tilgreind eru í 2. málsgr., skírskotast til athugasemda við 8.
gr., og um iðgjöld fyrstu þrjú starfsár sjóðsins skírskotast til bráðabirgðaákvæða.

Um 8. gr.
Markmiðið með því að umreikna iðgjöld hvers almanaksárs í stig er fyrst og

fremst, að áunnin réttindi fari eftir verðgildi iðgjaldanna, eins og það var, þegar

þau voru innt af hendi. Það el' kostur við stigakerfið. að misræmi í réttindum
myndast ekki, þótt sjóðfélagar hafi ýmist jafnar tekjur yfir ævina. stöðugt hækk-
andi tekjur eða lækkandi tekjur síðustu starfsárin. Þá hefur það óhjákvæmilega í
för með sér skert réttindi, ef menn skjóta sér undan iðgjaldagreiðslum. Loks má
geta þess, að í fyrirmynd þeirri að reglugerð fyrir sjóði verkalýðsfélaga, sem áður
er nefnd, er gert ráð fyrir svipuðum stigagrundvelIi, en minni þörf verður fyrir
flutninga milli sjóða, er menn skipta um starf, ef hlutaðeigandi sjóðir nota báðir
slíkan grundvöll.

Sem grundvallarlaun er notuð sama fjárhæð og hámarksiðgjald einhleyps bónda
miðast við samkvæmt 7. gr. Nemur fjárhæð þessi um 214 þús. kr. á árinu 1970, og
er þá hámarksupphæð, sem kvæntum bónda ber að greiða iðgjald af, um 321 þús. kr.

Reglur 3. og 4. málsgr. um umreikning iðgjalda í stig hafa í för með sér, að þeir
bændur, sem lítið framleiða, fá hlutfallslega meiri réttindi, miðað við iðgjalda-
greiðslur, en þeir, sem meira framleiða, og eru reglur þessar í samræmi við þann
vilja, sem fram kom á Búnaðarþingi 1970, en í frumvarpi bændafulltrúanna var
gengið enn lengra í jöfnunarátt.

Um 9. gr.
Hér er fylgt því ákvæði í frumvarpi bændafulltrúanna að miða rétt til ellilíf-

eyris við 67 ára aldur, en hins vegar miðast hinn sérstaki lífeyrisréttur samkvæmt
17. og 18. gr. við 70 ára aldur, og í fyrirmynd að reglugerð fyrir lífeyrissjóði verka-
lýðsfélaga er einnig miðað við það aldursmark.

Um 10. gr.
Hér eru gerðar kröfur um meira orkutap en í ýmsum lífeyrissjóðum fyrir fast-

launafólk. Í þeim sjóðum kemur það hins vegar vart fyrir, að örorkulífeyrir sé
veittur vegna minniháttar orkutaps, þar eð auðvelt er að sanna, að sjóðfélaginn
heldur óskertum launum. Slík mál geta hins vegar orðið erfiðari viðfangs í sjóðum
sem þessum. Þess má geta, að í lífeyrissjóðum verkalýðsfélaga verður væntanlega
miðað við sama lágmarksorkutap.

Með tekjumissi í 1. málsgr. er að sjálfsögðu átt við lækkun hreinna tekna. í til-
vikum, þar sem ekki er um að ræða algert tap starfsorku og brúttótekjur haldast lítt
breyttar með auknu aðkeyptu vinnuafli eða auknu starfi fjölskyldu bóndans, getur
mat á slíkum tekjumissi reynzt erfitt, og kemur e. t. v. til greina að kveða nánar á
um þetta í reglugerð.

Gert er ráð fyrir, að tekið sé tillit til framtíðarréttinda við úrskurðun örorku-
lífeyris, hvort sem rekja má orkutapið til starfs sjóðfélaga eða ekki, og er þetta
mikil réttarbót frá þeirri reglu, sem nú gildir almennt í lífeyrissjóðum í þessu efni.

Um 11. gr.
Ákvæðin um makalífeyri eru all frábrugðin þeim ákvæðum, sem nú eru algeng-

ust hjá lífeyrissjóðum, og miða breytingarnar að því að veita betri tryggingu eftir
skamman iðgjaldagreiðslutíma í þeim tilvikum, er ætla má, að framfærslueyris sé
veruleg þörf.
í frumvarpi bændafulltrúanna var gert ráð fyrir, að fylgt yrði ákvæðum al-

mannatryggingalaga í sambandi við lífeyrisréttindi sambúðarfólks. Nefndin taldi
nauðsynlegt að kveða skýrar á um þetta atriði. sbr. 21. gr., m. a. vegna þess, að eðli-
legt verður að teljast, að sambúð hafi einnig áhrif á iðgjaldagreiðslur, sbr. 2. málsgr.
7. gr., og skiptingu áunninna réttinda, sbr. 3. málsgr. 21. gr., ef hún er látin hafa í
för með sér rétt til makalífeyris.

Um 12. gr.
Ákvæðin um barnalífeyri eru nær samhljóða tilsvarandi ákvæðum margra líf-

eyrissjóða.

Um 13. gr.
Rétt þykir að hafa í lögum skýr ákvæði um, hverjar afleiðingar það hefur fyrir

sjóðfélaga, ef iðgjaldagreiðslur falla niður.

Um 14. gr.
Í greininni felst allmikil takmörkun á rétti til endurgreiðslu iðgjalda og afsali

áunninna réttinda. Virðist vera full þörf it slíkum takmörkunum, er mikill meiri
hluti landsmanna hefur öðlazt aðild að lífeyrissjóðum og stefnt er að því, að þeir
myndi sem heilsteypta st kerfi, er veiti viðbótartryggingu við almannatryggingar.

Fyrirsjáanlegt er, að sjóðnum muni berast iðgjöld frá mjög mörgum framleið-
endum, sem ekki eru bændur á lögbýlum, og verði oft um smáar fjárhæðir að
ræða, sem erfitt getur reynzt að koma til skila. Er því gert ráð fyrir, að bera verði
fram kröfu um endurgreiðslu innan tiltekins tíma.

Um 15. gr.
Samhljóða ákvæði er í reglugerðum fjölmargra lífeyrissjóða. Er nauðsynlegt

að hafa heimild til flutnings á réttindum milli lífeyrissjóða, þótt ráðstafana til að
draga úr sIikum flutningum geti orðið þörf.

Um 16. gr.
Ákvæði um heimild til samninga við aðra sjóði um flutninga o. fl. er nýmæli.

sem þörf virðist vera fyrir sökum mikillar fjölgunar lífeyrissjóða og sjóðfélaga.

Um 17.-18. gr.
f greinum þessum eru ákvæði um sérstök lífeyrisréttindi aldraðra bænda, sem

lítil eða engin réttindi geta áunnið sér í hinum nýja sjóði. Eru ákvæði þessi samin
með hliðsjón af lögunum um eftirlaun til aldraðra félaga í stéttarfélögum. sem ný-
lega hafa verið samþykkt á Alþingi. Nefndin hefur þó ekki talið rétt að fara að
öllu leyti eftir ákvæðum þeirra laga. Þannig hefur hún til samræmis við ákvæði
11. gr. frumvarpsins gert ráð fyrir rétti sambúðarkonu til makalífeyris, Þá er gert
ráð fyrir misháum ellilífeyri eftir hjúskaparstétt. og skírskotast um það efni til
þess, sem í almennum athugasemdum hér að framan er sagt um þátttöku húsfreyj-
unnar í atvinnurekstrinum. Hins vegar fara þær lágmarksgreiðslur. sem tryggðar
eru samkvæmt 17. og 18. gr., ekki eftir framleiðslumagni hlutaðeigandi lífeyris-
þega á undanförnum árum. Mundi lífeyrir kvæntra bænda, sem hæfu töku hans á
árinu 1971, miðast við 162 þús. kr. árstekjur (meðaltal grundvallarlauna 1966-
1970), en lífeyrir ókvæntra bænda mundi miðast við 129600 króna árstekjur.

Um 19. gr.
Bændafulltrúarnir lögðu til, að útgjöldum vegna 17. og 18. gr. yrði skipt

þannig, að ríkissjóður bæri 62,5%, en Stofnlánadeild landbúnaðarins 37,5%.
Rökstuddu þeir tillögur sínar með því. að ríkissjóður legði fram helm-
ing árleara framlaga til atvinnuleysistryggingasjóðs og næmi þvi framlag hans
til útgjalda samkvæmt lögum um eftirlaun til aldraðra félaga í stéttarfélögum raun-
verulega 62.5%, þ. e. 25% beint framlag og helmingur af afgangi. Sé nánar rakið,
hvernig framlögum til atvinnuleysistrygginga annars vegar og Stofnlánadeildar land-
búnaðarins hins vegar er háttað, má e. t. v. renna stoðum undir aðra skiptingu eða
þátttöku fleiri aðila í útgjöldunum. Nefndin er þeirrar skoðunar, að hér velti
fyrst og fremst á því, hvort það sé vilji Alþingis og r-íkisstjórnar, að aldraðir
bændur fái þau réttindi. sem hér um ræðir, og hvernig fært þyki að afla fjár til
bótazreiðslnanna.

Mjög erfitt er að áætla útgjöld þau, sem ákvæði 17. og 18. gr. mundu hafa í för
með sér, en á grundvelli athugunar, sem gerð var árið 1962 ú aldursskiptingu bænda
á lögbýlum, og þróunar síðan hafa útgjöld þessi verið áætluð 11 millj. kr. árið Hl71.

Síðan má gera ráð fyrir aukningu útgjalda ár frá ári næsta áratug, og hefur verið
áætlað, að þau næðu hámarki, 25 millj. kr., árið 1980,miðað við núverandi verðlags-
grundvöll. Með þeirri skiptingu milli ríkissjóðs og Stofnlánadeildar landbúnaðarins,
sem nefndin gerir ráð fyrir, mundu 4.4 millj. kr. koma í hlut stofnlánadeildarinnar
og 6.6 millj. kr. í hlut ríkissjóðs árið 1971, en tilsvarandi tölur árið 1980 yrðu 10.0
og 15.0millj. kr.

Um 20. gr.
Greinin þarfnast ekki skýringa.

Um 21. gr.
Þar eð hámark iðgjaldagreiðslna samkvæmt 7. gr. fer eftir hjúskaparstétt. er

sjóðnum nauðsynlegt að fá vitneskju um stofnun hjúskapar og hjúskaparslit, og
hið sama á við um óvígða sambúð. Ákvæði 2. málsgr. um missi réttinda, ef látið er
undir höfuð leggjast að tilkynna sjóðnum um sambúð, er sett til að koma í veg
fyrir deilur um lífeyrisréttindi síðar og deilur um skiptingu áunninna réttinda, ef
sambúðarslit eiga sér stað.

, Um 22. gr.
I greininni er gert ráð fyrir, að greiðslur samkvæmt 17. og 18. gr. hefjist í árs-

byrjun 1971, um leið og lögin öðlast gildi, en það er ári síðar en greiðslur til aldr-
aðra félaga í stéttarfélögum.

Um 23.-25. gr.
Greinar þessar þarfnast ekki skýringa.

Um ákvæði til bráðabirgða.
Ákvæði 1. málsgr. um lægri iðgjald3greiðslur en þær, sem kveðið er á um í 7.

gr .• fyrstu þrjú starfsár sjóðsins, eru hliðstæð ákvæðum í samningi samtaka vinnu-
veitenda og verkalýðsfélaga frá 19. maí 1969.

22. apríl 1970.

